
ᐊᕐᕌᒍᑕᒫᖅᓯᐅᑎ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᑉᑳᓕᐊᖅ 
 

2012-ᒥ ᐊᐃᓵᒃᒥ ᐱᓕᕆᐊᖑᔪᒪᔪᒃᑯᑦ ᐊᕙᑎ ᖃᐅᔨᓴᖅᑕᐅᓂᖓ 
 - ᓄᓇᒃᑯᑦ ᐃᒪᒃᑯᓪᓗ ᖃᐅᔨᓴᕈᑎ ᓱᓇᓂ ᐃᓗᓕᖃᕐᓂᖓ 

 
ᐅᓇ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᑉᑳᓕᐊᖅ ᓴᖅᑭᑎᑦᑎᓇᓱᒃᑐᖅ MMG-ᑯᑦ ᐅᔭᕋᖕᓂᐊᖅᑐᓕᕆᔨᒃᑯᑦ ᓱᓇᑐᐃᓐᓇᕐᓂᒃ 
ᖃᐅᔨᓴᐃᓂᒃᑯᑦ ᐱᓕᕆᐊᕆᔪᒪᔭᖏᓐᓂᒃ ᓚᐃᓴᓐᓯᐅᑉ ᓈᓴᐅᑎᖓ 04 054 12N-M ᐊᐃᓵᒃ-ᒥ ᐱᓕᕆᐊᖑᔪᒪᔪᒧᑦ. 
 
MMG-ᑯᑦ ᐅᔭᕋᖕᓂᐊᖅᑐᓕᕆᔨᒃᑯᑦ ᐱᒻᒪᕆᐊᓗᒃᑯᑦ ᓴᕕᕋᔭᒃᓯᐅᕐᒪᑕ Hᐊᐃ ᒪᐃᒃ ᐊᒻᒪᓗ ᐊᐃᓵᒃ ᓄᓇᖓᓐᓂ 
ᐱᕙᓪᓕᐊᔪᓐᓇᖁᑉᓗᒍ ᐊᐃᓵᒃᒥ ᐱᓕᕆᐊᖑᔪᒪᔪᖅ. ᐊᕙᑎᓕᕆᓂᖅ ᐱᓕᕆᐊᖑᔪᖅ ᑕᒡᕘᓇ ᖃᐅᔨᓴᕈᑎᒃᑯᑦ 
ᐱᔪᓐᓇᐅᑎ ᐊᑐᖅᑕᐅᓂᐊᖅᑐᖅ ᐱᕙᓪᓕᐊᑎᑦᑎᔪᒪᓂᕐᒧᑦ ᐊᕙᑎᕗᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒍ 
ᐅᖃᐅᓯᒃᓴᓕᐊᖑᓂᐊᖅᑐᒧᑦ ᓯᕗᓂᒃᓴᖓᓄᑦ ᐱᓕᕆᐊᖑᔪᒪᔫᑉ.  
 
2012-ᒥ, MMG ᐅᔭᕋᖕᓂᐊᖅᑐᓕᕆᔨᒃᑯᖏᑦ ᖃᐅᔨᓴᐃᓂᖃᓚᐅᖅᑐᑦ ᐊᐃᓵᒃᒥ ᐱᓕᕆᕝᕕᐅᔪᒪᔪᒥ ᐃᓚᕚᓪᓕᖁᑉᓗᒋᑦ 
ᑐᑭᓯᒋᐊᕈᑎᒃᓴᑦ ᑲᑎᑕᐅᔪᑦ ᐅᑭᐅᖑᓚᐅᖅᑐᓂ. ᐱᓕᕆᓂᖃᓚᐅᖅᑐᑦ ᓇᐅᒃᑯᑐᐃᓐᓇᑦᑎᐊᖅ ᐱᓕᕆᕙᓪᓕᐊᓂᒃᑯᑦ 
ᐊᒻᒪᓗᑦᑕᐅᖅ ᐱᕙᓪᓕᐊᓕᐊᓂᒃᑐᒃᑯᑦ (ᖃᐅᔨᒋᐊᕐᕕᒃᑯᑦ) ᐊᑐᖅᑕᐅᔪᑦ ᓇᓗᓇᐃᔭᐃᓂᕐᒧᑦ ᐱᓕᕆᐊᖅ ᖃᓄᖅ 
ᐊᒃᑐᖅᓯᓂᖃᕐᓂᐊᕐᒪᖔᑦ. 
 
 ᐅᔾᔨᕐᓇᓗᐊᖅᑐᑦ 2012-ᒥ ᖃᐅᔨᓴᕈᑕᐅᓯᒪᔪᒃᑯᑦ ᐅᑯᓂᙵ ᐃᓗᓕᓖᑦ: 
 

• ᑎᑎᕋᖅᓯᒪᔪᓂᒃ ᑲᑎᑦᑎᓂᖅ ᐃᖏᐅᓕᒃᑐᑦ ᒥᒃᓵᓄᑦ, ᐃᒪᐅᑉ ᐊᐅᓚᓂᖏᑦᑕ ᒥᒃᓵᓄᑦ ᐊᒻᒪᓗ ᐅᓕᖃᑦᑕᕐᓂᖅ 
ᑎᓂᖃᑦᑕᕐᓂᖅ ᒍᕇᒡ ᐲᒥ ᐊᐅᔭᒃᑯᑦ 2012-ᒥ ᐊᑐᖅᖢᑎᒃ ᐃᒪᐅᑉ ᐊᐅᓚᓂᖓᑕ 
ᖃᐅᔨᓴᕈᑎᖓᓂᒃ/ᐃᖏᐅᓕᖃᑦᑕᕐᓂᖓᓄᑦ ᐊᒻᒪᓗ ᓇᓗᓇᐃᒃᑯᑕᖅ ᑎᓂᓐᓂᕐᒥ ᐅᓕᓐᓂᕐᒥ. ᐊᖏᓂᖅᐹᖅ 
ᐃᒪᐅᑉ ᐊᐅᓚᓂᖓ, 104.4 ᓯᓐᑕᒦᑕ/s (2.1 knots), ᔪᓚᐃ ᓄᙳᐊᓂ. ᖄᖓᓂᕐᓚᒃ ᐊᒻᒪᓗ ᕿᑎᐊᓂ 
ᐃᑎᓂᖓᓂ, ᐊᖏᓂᖅᐹᖅ ᐃᒪᐅᑉ ᐊᐅᓚᓂᖓ ᑐᕌᖓᓂᖅᓴᖅ ᐅᐊᖕᓇᖓᑕ ᐱᖓᖕᓇᖅᖠᖓᓂ 57.4⁰-ᒥ 
ᐊᒻᒪᓗ 42.3⁰-ᒥ. ᐊᖏᓂᖅᐹᖅ ᐃᖏᐅᓕᒃᓂᐅᔪᖅ ᖁᑦᑎᖕᓂᖓ, 1.15 ᒦᑕᑦ, ᖃᐅᔨᓴᕈᑎᒧᑦ 
ᖃᐅᔨᔭᐅᓚᐅᖅᑐᖅ ᐊᓄᕌᖅᑎᓪᓗᒍ ᐊᒐᓯ 12, 2012-ᒥ. ᑕᒪᒃᑯᐊ ᐃᖏᐅᓕᒃᓂᐅᔪᑦ ᑲᓇᖕᓇᒥᙶᓚᐅᖅᑐᑦ, 
ᖁᑦᑎᒃᓯᓂᖃᖃᑦᑕᖅᖢᑎᒃ 5 ᓯᑭᓐᔅᓂᒃ. ᐃᒪᐅᑉ ᐅᓕᓐᓂᖓ ᓴᖅᑭᖃᑦᑕᓚᐅᖅᑐᖅ ᐊᑕᐅᓰᖅᖢᓂ 
(ᐊᑕᐅᓰᖅᖢᓂ ᐅᑉᓗᑕᒫᒃᑯᑦ) ᐅᓕᖃᑦᑕᕐᓂᐅᔪᓂ ᑎᓂᖃᑦᑕᕐᓂᐅᔪᓂ. ᖁᑦᑎᖕᓂᖅᐹᒃᑯᑦ ᖃᐅᔨᔭᐅᓯᒪᔪᖅ 
ᐅᓕᓐᓂᐅᔪᖅ 0.69 ᒦᑕᒦᓚᐅᖅᑐᖅ. ᖃᐅᔨᓴᐅᕝᕕᐅᔪᑦ ᓯᑎᐱᕆ 2012-ᒥ ᖃᐅᔨᓴᐃᕝᕕᐅᓯᒪᔪᓂᙶᖅᑐᑦ. 
 

• ᑲᑎᑦᑎᓂᖅ ᑐᑭᓯᒋᐊᕈᑎᒃᓴᓂᒃ ᓄᓇᒥ ᐃᒪᖃᕐᕕᖕᒥ ᖃᓄᐃᓐᓂᖏᑦ ᐃᓗᐊᓂ ᖃᓂᒋᔭᖓᓂᓗ ᐊᐃᓵᒃᒥ 
ᐅᔭᕋᖕᓂᐊᕐᕕᐅᔪᒪᔪᒥ. ᐱᓕᕆᐊᖑᓯᒪᔪᑦ ᐅᑯᓂᙵ ᐃᓗᓕᖃᖅᓯᒪᔪᑦ: ᐃᑰᑕᕐᕕᐅᓯᒪᔪᑦ ᑎᑎᕋᐅᑕᐅᓪᓗᑎᒃ, 
ᐃᒪᖃᕐᕖᑦ ᐱᕙᓪᓕᐊᑎᑕᐅᓂᖏᑦ ᐊᒻᒪᓗ ᐃᒪᐅᑉ ᖃᓄᐃᓐᓂᖓᓂ ᖃᐅᔨᓴᐃᓂᖅ, ᖃᕆᑕᐅᔭᒃᑯᑦ 
ᓇᓗᓇᐃᔭᐃᓂᖅ ᑎᑎᕋᖅᓯᒪᔪᓂᒃ ᐃᒪᐃᑦ ᖃᐅᔨᓴᕐᕕᐅᓯᒪᓂᖏᓐᓂ ᖃᐅᔨᓴᕈᑎᒃᑯᑦ ᐊᒻᒪᓗ ᐃᓕᐅᖅᑲᐃᓂᖅ 
ᓄᑖᓂᒃ ᐃᒪᒃᑯᑦ ᖃᐅᔨᓴᕈᑎᓂᒃ. 



ᐊᕐᕌᒍᑕᒫᖅᓯᐅᑎ ᓇᐃᓪᓕᒋᐊᖅᓯᒪᔪᒃᑯᑦ ᐅᓂᑉᑳᓕᐊᖅ 
2012-ᒥ ᐊᐃᓵᒃᒥ ᐱᓕᕆᐊᖑᔪᒪᔪᒃᑯᑦ ᐊᕙᑎ ᖃᐅᔨᓴᖅᑕᐅᓂᖓ - ᓄᓇᒃᑯᑦ ᐃᒪᒃᑯᓪᓗ ᖃᐅᔨᓴᕈᑎ ᓱᓇᓂ ᐃᓗᓕᖃᕐᓂᖓ 
20 ᕕᕗᐊᕆ 2013 

 

ᑲᒻᐸᓂᐅᑉ ᓈᓴᐅᑎᖓ 00115088 

ᐃᓚᒋᔭᐅᖃᑕᐅᔪᖅ Minmetals Resources Limited-ᑯᓐᓄᑦ ᑲᒻᐸᓂᐅᔪᓄᑦ (HKEx:1208)    ᒪᒃᐱᒐᖅ 2 2-ᒥᑦ 

 

• ᑎᖕᒥᓲᒃᑯᑦ ᕿᒥᕐᕈᔭᐅᓪᓗᓂ ᐊᐃᓵᒃ ᐱᓕᕆᕝᕕᐅᔪᒪᔪᖅ ᔫᓐ 2012-ᒥ ᑕᑯᔪᒪᓂᕐᒧᑦ ᐃᔨᒃᑯᑦ ᓯᑰᑉ 
ᓯᖁᑉᑎᕐᓂᕆᕙᒃᑕᖏᓐᓂᒃ, ᐃᒪᐅᑉ ᐃᑎᓂᖏᓐᓂᒃ ᐃᒃᑲᓐᓂᖏᓐᓂᒃ ᐊᒻᒪᓗ ᐃᒪᐃᑦ ᑰᒡᕕᒋᕙᒃᑕᖏᑦ 
ᐊᑉᖁᑎᓕᐅᕐᕕᐅᔪᒪᔪᒥ ᐊᑯᓐᓂᖓᓂ ᐊᐃᓵᒃ ᐊᒻᒪᓗ ᑐᓚᒃᑕᕐᕕᓕᐊᖑᔪᒪᔫᑉ ᒍᕇᔅ ᐸᐃᒥ. 
 

• ᖃᐅᔨᓴᐃᓪᓗᑎᒃ ᑰᒡᕕᐅᕙᒃᑐᓂ ᐃᑎᓂᖏᓐᓂᒃ ᐊᒻᒪᓗ ᐃᓕᐅᖅᑲᐃᓪᓗᑎᒃ ᖃᐅᔨᓴᕈᑎᓂᒃ ᐃᒪᐅᑉ 
ᐃᑎᓂᖏᓐᓄᑦ ᐃᒃᑲᓐᓂᖏᓐᓄᑦ ᑰᒡᕕᐅᔪᓂ ᐊᒻᒪᓗ ᑕᓯᕐᓂ ᐊᐃᓵᒃᒥ ᐱᓕᕆᕝᕕᐅᔪᒪᔪᒥ ᔫᓐ 2012-ᒥ. 
 

• ᐃᓕᖃᑕᐅᑉᓗᒋᑦ ᓄᓇᙳᐊᓕᐊᖑᓵᖅᓯᒪᔪᑦ ᐃᑉᔪᒃᑯᑦ ᐊᒻᒪᓗ ᓄᓇᒥ ᐊᐃᓵᒃᒥ ᐱᓕᕆᕝᕕᐅᔪᒪᔪᒥ ᑎᖕᒥᓲᒃᑯᑦ 
ᖃᐅᔨᓴᐃᓂᖃᖅᖢᑎᒃ ᐊᒻᒪᓗ ᓄᓇᒥ ᖃᐅᔨᓴᐃᓂᖃᖅᖢᑎᒃ ᓄᓇᖓᓂ ᐃᑉᔪᖓᓂᓗ ᐊᐅᔭᒃᑯᑦ 2012-ᒥ. 
 

• ᑲᑎᑦᑎᓪᓗᑎᒃ ᐃᒪᕐᒥᒃ, ᐃᓗᓕᕆᔭᖏᓐᓂᒃ ᐊᒻᒪᓗ ᓇᑎᖏᓐᓂᒃ ᖃᐅᔨᓴᕈᑕᐅᔪᑦ ᐃᑳᕐᕕᖕᓂ ᐊᐃᓵᒃᒥ 
ᐊᑉᖁᑎᓕᐅᕐᕕᐅᔪᒪᔪᒥ ᓇᓗᓇᐃᔭᐃᓂᕐᒧᑦ ᐃᒪᐅᑉ ᐃᓗᓕᖏᑦᑕᓗ ᖃᓄᐃᓐᓂᕆᔭᖏᓐᓂᒃ. 
 

• ᐱᕙᓪᓕᐊᑎᑦᑎᓂᖅ ᐱᕈᖅᑐᑦ ᒥᒃᓵᓄᑦ ᑎᑎᕋᖅᓯᒪᔪᓂᒃ ᖃᐅᔨᓴᐃᓂᖃᖅᖢᑎᒃ ᓄᓇᒥ ᐊᒻᒪᓗ 
ᓄᓇᙳᐊᓕᐅᕐᓂᒃᑯᑦ ᐊᐃᓵᒃᒥ ᐱᓕᕆᕝᕕᐅᔪᒪᔪᒥ, ᐊᒻᒪᓗ ᑲᑎᑦᑎᓂᖅ ᓄᓇᐅᑉ ᖄᖓᓂ ᑐᒃᓯᒋᐊᕈᑎᒃᓴᓂᒃ 
ᐃᑲᔫᑕᐅᖁᑉᓗᒋᑦ ᖃᓄᐃᑦᑑᖕᒪᖔᑕ ᓇᓗᓇᐃᔭᐅᑎᑦ ᐊᔾᔩᑦ ᕿᑎᕐᒥᐅᓂ ᖃᐅᔨᓴᕐᕕᐅᔪᓂ. 28 ᓄᓇᒥ 
ᖃᓄᐃᓕᐅᕈᑎᑦ ᓇᓗᓇᐃᖅᑕᐅᓚᐅᖅᑐᑦ ᐱᓕᕆᕝᕕᐅᔪᒪᔪᒥ. ᓄᓇᒥ ᖃᐅᔨᓴᐃᓂᖃᖅᑎᓪᓗᒋᑦ, ᐆᒪᔪᑦ 
ᐊᔾᔨᐅᙱᑦᑐᑦ ᓇᓗᓇᐃᖅᑕᐅᓚᐅᖅᑐᑦ “ᐅᓗᕆᐊᓇᖅᑐᒦᑦᑐᓐᓇᕐᓂᖏᓐᓄᑦ” ᓇᓂᔭᐅᔪᑦ ᑕᓪᓕᒪᐅᔪᓂ 
ᐃᓂᒋᔭᐅᔪᓂᒃ, ᐊᒻᒪᓗ ᐆᒪᔪᑦ ᓇᓗᓇᐃᖅᑕᐅᓚᐅᕐᒥᔪᑦ “ᐃᒃᐱᒍᓱᒃᓴᕋᐃᑦᑐᑦ” 11-ᓂᒃ ᓄᓇᓂᒃ. 

 
ᑐᑭᓯᒋᐊᕈᑎᒃᓴᑦ ᑲᑎᑕᐅᕙᓪᓕᐊᖏᓐᓇᕐᓂᐊᖅᑐᑦ 2013-ᒥ ᓇᓗᓇᐃᔭᕈᒪᓪᓗᑎᒃ ᓄᓇ ᖃᓄᐃᓐᓂᖓᓄᑦ ᐊᐃᓵᒃᒥ 
ᐱᓕᕆᕝᕕᐅᔪᒪᔪᒥ ᖃᐅᔨᓴᕐᕕᐅᔪᒥ. 
 
 
 


